
A Bahyennauwj Si Sanhbangdan Sizbinj Youjhan

Ndwen 9 ngoenz 22 daengz ngoenz 25, secangj cungjbenh bauq—
nieb dieg minzcuz vunznoix daengx guek “lajmbanj saenqhwng yawj
Hozdau” daihhingz caijfangj nem gaiq daih 33 (bi 2020) sinhvwnzciengj
bingzsenj hozdung youq Neimungzguj Swcigih Bahyennauwj Si banh.
Daengx guek 30 aen sinhvwnz meizdij 100 lai boux lingjdauj. benhciz
gicej bae daengz gyang reih gyaeuj naz. dieg langh doihduz caijfangj,
roxnyinh gij megdoengh gizdieg saebaek lajmbanj saenqghwng. Aen si neix
damgra caeuq gij cingzcik dajcauh binjbaiz doxgaiq reihnaz doxgaiq
doihduz., hwngfat canjnieb guhreih guhnaz langh doihduz daihneix
daengj, hawj boux camgya haihoih yaengsiengq laegdaeuq.

Bahyennauwj, Vahmungzguj eiqsei dwg “aenhuz fouqmiz”, youq
baihsae Neimungzguj, baihbaek caeuq Guekmungzguj doxciep. Daengx si
najdieg gungh 6.5 fanh bingzfueng goengleix, gyaeujvunz ciengzseiz youq
153.87 fanh vunz, miz Mungz . Gun . Veiz Manj daengj 41 aen minzcuz, bi
2020 daengx si gizdieg swnghcanj cungjciz guhsat 874 ik maenz.

Bahyennauwj hingzewng gihva gaepbied mbouj suenq sang, dwg aen
si deihgaep, cix miz lai aen “daengx guek daih daeuz” Cijdaeuz ndei .
cehdaengngoenz ., dieggoek guh byaek duet raemx caeuq dieggoek cuzgouj
makyungz ., dieggoek gyagoeng yungz mbouj miz bwn daengx guek ceiq
hung, lijdwg dieggoek gyagoeng yiengznoh dajciengx aen si deihgaep
daengx guek ndawde dandog daengx bi bingzyaenx okriengh.

Aenvih ndit doh raemx lai dienheiq ndei, ndaej Cungguek Gisieng
Giz nyinhcingq baenz “ranghdieg dajndaem gomiuz ndei”, aen dieg neix
gwnz lizsij couh ndaem haeuxmienh . megmax | haeuxyangz daengj gomiuz
lai, dajndaem dajciengx hwngfat hoengh, ndaw gyaiq Diegbingz Hozdau
miz gij mingzdaeuz “aendieg fouqmiz”.

Seizcou daengz Bahyennauwj, engq ndaej daejniemh gij yinxdaeuz
daegbhied gagmiz de dangguh dieggoek guh liengzyouz huqggai ndei
guekgya. Aen gvehoengz sam seiqcib gaen. haeuxmienh naed fagfwd .
rongz cehdaengngoenz caemrwdrwd. haeuxyangz henjrwdrwd caeuq
bouxguhnaz boux langh doihduz naj riunyumjnyumj cienz gij angqyangz
laisou okdaeuj, “gaiq hung” youq gyang naz doenghhuhu Nungz—
yez gihgai caeuq gyaeujingjsiengq daiyangznwngz 360 doh gag baenq
gamhaed ndaw ciengz langh doihduz, langhbaij ok gohgi daihneix
haeujcoengh lajde gij roennaj gvangqlangh dajndaem dajciengx.

Ciuq gaisau, geij bi neix daeuj, aen si neix hopheux haeuxliengz
demsou., bouxguhnaz laisou caeuq nungzyez gyalai yauqik, haenqrengz
doicaenh nungzyez gihgaiva, doenggvaq cwngewz haeujcoengh. gohgi
cauhmoq daengj lai hangh banhfap, mboujduenh daezswng nungzyez
gihgaiva suijbingz, daezsang guhhong yauqlwd, coicaenh nungzyez
daihneix hwngfat. Bineix byongh bi gonq, aen si neix guhsat yungh gihgai
raeq najdieg 1088 fanh moux, yungh gihgai ndaem najdieg 986.52 fanh
moux, gihgai soeng namh cingj dieg najdieg 43.89 fanh moux;
haeuxmienh , haeuxyangz , haeuxnaz raeq. ndaem yungh gihgai cingzsoq
faenbied daengz 98.8% .97.3% ; ciengx doihduz yungh gihgai suijbingz
daengz 41%.

Nungzyez gihgaiva cuengglangh le song fwngz bouxguhnaz,
gyoengqde ndaej souh’ ik lai. Bahyennauwj Si Linzhoz Gih Gansaumyau
Cin Vangzyangz Cunh Vangz Yungjdungh dwg boux ndaw ranz dajndaem
lai, de bi’ gvaq doenggvaq diegnamh riuzcienj bauguh 200 lai moux dieg
ndaem vadaengngoenz caeuq haeuxmienh, ndaej souhaeuj 20 lai fanh

maenz. De lwnh gicej, gaxgonq gag ndaem 20 lai moux dieg, vunz raeq
ndaem yungh 20 lai ngoenz, sou hix yungh seizgan raez, bineix de bauguh
le 600 moux dieg, baenz benq gveihmozva ndaem haeuxmienh roengz
goek haeuxyangz, cungj dwg yungh gihgai ndaem, geij ngoenz couh
ndaem liux, ngamq yungh 3 ngoenz couh ndaej cienzbouh sou liux. Ciug
gujsuenq, moix moux haeuxmienh caeuq haeuxyangz souhaeuj faenbied
1000 maenz caeuq 1500 maenz baedauq.

Youq ndaw aen suen canjnieb nungzyez sezsih fanh moux gomiuz
Linzhoz Gih aen si neix, gyoengq gicej yawjngonz le aen bungzraeuj
cinwngz 6.6 fanh bingzfuengzmij. Ndaw bungzraeuj, makyungz iq
cingjcaez ndaem youq gwnz gyaq baiz dem baiz, ngamq yungh di namh,
doenggvaq gaemhanh raemxyingzyangj caeuq seizgan . couhgiz ndik dwk
raemx, couh ndaem ok makyungz iq vandiemz dawzbak ndaej, caeuq
gaxgonq gyoengqvunz ndaem mak byaekheu mbouj doxdoengz. Ciuq
gaisau, ndaw suen ndaem miz 20 lai loh gva mak byaekheu baugvat
makloengzfeiz mak dieghwngq, byaekheu ngoenz gai 19 fanh gaen, mak
byaekheu bungzraeuj moix bi moix moux canjciz daih’iek 40 fanh maenz.

Hwngfat nungzmuzyez daihneix, mboujdan aeu rox ndaem naz
buengqlangh, 1ij aeu rox guenjguh siugai. Cawz daezsang guhhong
yauqlwd, Bahyennauwj Si lij youq hothoh hawciengz siugai roengzrengz.
Bi 2017, aen si neix daezok gij canloz ngeixnaemj hwnjguh dieggoek
yinh’ ok fugsaeh swnghcanj gyagoeng doxgaiq reihnaz doxgaiq doihduz
gauhdonh saekheu youjgih daengx gizdieg Hozdau, dajcauh “mbwn hawj
Hozdau” doxgaiq reihnaz gizdieg goeng’ yungh binjbaiz, yungh ngeix—
naemj aeu it ngeih sam canjnieb gyonj guh, ca’ ndei nungzmuzyez
daihneix swnghcanj. gyagoeng naeklaeg. binjbaiz hwnjguh. densangh
vuzliuz, diegnaz hwnjguh caeuq fugsaeh baujcang daengj hong, ietraez
diuzlienh canjnieb . diuzlienh gyaciz, hawj engq lai giyez . hozcozse caeuq
bouxguhnaz boux langh doihduz ndaej souh’ik.

Ginggvaq sam bi lai dajcauh caeuq hwnjguh, “mbwn hawj Hozdau”
binjbaiz yauqik yienhda. Bi 2020 ndwen 12, aen binjbaiz neix youq 2020
Cungguek binjbaiz nienzhoih ndaej “daih’ it buengjvih gizdieg nungzyez
yienghsiengq binjbaiz baizhangz ceijsoq rengz yingjyang] gizdieg
nungzyez binjbaiz Cungguek 2020” daengj 5 hangh ciengj hung.

Seizneix, Bahyennauwj gaenq hwnjguh baenz aen funghsaedniemh
biucinjvaq caeuq aen cungsim guenjleix caetliengh lienzhab guekgya
gaep, fathouh “mbwn hawj Hozdau” biucinj 38 aen yienghloih, 94 aen
hanghbaez, coihdingh gij biucinj gyagoeng swnghcanj doxgaiq reihnaz
doxgaiq doihduz saekheu youjgih 183 hangh, doicaenh 157 aen giyez
lingxdaeuz saedyienh “yiengh ndeu max ndeu” raggoek guenjleix.

Ciuq gaisau, “mbwn hawj Hozdau” hawj gienz 53 loh huq ndei
seizneix saedyienh sang gvaq hangzgyaq 30% doxhwnj, daiqdoengh
daengx si doxgaiq reihnaz daengxcungq sang gvaq hangzgyaq 15%
doxhwnj.

Gohgi daeuj haeujcoengh, binjbaiz hawj naengzliengh, saedyienh le
giyez gyalai yauqik, bouxguhnaz boux langh doihduz lai sou, hawj
“aendieg fouqmiz” Bahyennauwj yienh’ ok fuk veh lajmbanj gyaeundei

hoenghhwdhwd.

